
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

__________ ի 2015 թվականի N     -Ն

ՀԱՏԱՏԵՂԵՐԻ ՀԱՏԿԱՑՄԱՆ ԵՎ ՏԵՂԱԶՆՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հայաստանի Հանրապետության կառավարության 2015 թվականի հունվարի 15-ի N111-Ն որոշման N1 հավելվածի 17-րդ կետին  համապատասխան՝ Հայաստանի Հանրապետության կառավարությունը   որոշում է.

1. Հաստատել հատատեղերի հատկացման և տեղազննման կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

               ՎԱՐՉԱՊԵՏ



                        Հ. ԱԲՐԱՀԱՄՅԱՆ

  Հավելված

ՀՀ կառավարության 2015 թվականի

----------------------ի N       -Ն որոշման

ԿԱՐԳ
ՀԱՏԱՏԵՂԵՐԻ ՀԱՏԿԱՑՄԱՆ ԵՎ ՏԵՂԱԶՆՆՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են Հայաստանի Հանրապետության պետական (բացառությամբ բնության հատուկ պահպանվող տարածքների) անտառներում հատատեղերի հատկացման և տեղազննման կարգի հետ կապված հարաբերությունները:

2. Հատատեղը անտառամաս է, որտեղ նախատեսված է կատարել բնափայտի մթերման աշխատանքներ:

II. ՀԱՏԱՏԵՂԵՐԻ ՀԱՏԿԱՑՈՒՄԸ

3. «Հայանտառ» պետական ոչ առևտրային կազմակերպության (այսուհետ` Կազմակերպություն) «Անտառտնտեսություն» մասնաճյուղերի (այսուհետ` Անտառտնտեսություն),  աշխատակիցները հատատեղերի հատկացումից առաջ կատարում են հատատեղի համար հատկացվող անտառամասերի բնական պայմաններում ուսումնասիրում, տեղազննում և հաշվեգնահատում:
4. Հատատեղերի հատկացման նախապատրաստական աշխատանքները կատարվում են ամռան-աշնան ժամանակահատվածում՝ հատումներին նախորդող տարվա ընթացքում:

5. Հատատեղերի հատկացումից առաջ կատարված նախապատրաստական աշխատանքներն ավարտելուց հետո կազմված նյութերը (լրացված հատատեղի հաշվեգնահատման ցուցակը և հատատեղի անձնագիրը) Անտառտնտեսությունը տրամադրում է Կազմակերպությանը, որն ամփոփելով դրանք, ըստ Անտառտնտեսությունների` հաջորդ տարվա հաշվարկային հատատեղերը (տարեկան հատումների ծավալները) հաստատելու համար ներկայացնում է Հայաստանի Հանրապետության գյուղատնտեսության նախարարություն:

6. Ըստ անհրաժեշտության` ընթացիկ տարում, կարող է հատկացվել լրացուցիչ հատատեղ (հատատեղեր) սույն կարգի դրույթներին համապատասխան:

III ՀԱՏՄԱՆ ՆՇԱՆԱԿՎԱԾ ԾԱՌԵՐԻ ՓԱՅՏԱՆՅՈՒԹԻ ԾԱՎԱԼԻ ՀԱՇՎԱՐԿԸ 

7.  Հատման նշանակված ծառերի փայտանյութի հաշվարկը, կախված հատման եղանակից, կատարվում է. 

1) ըստ տարածքի (հա),
2) հատման նշանակված ծառերի քանակով,
3) մթերված փայտանյութի ծավալով:    
8. Հաշվարկն ըստ տարածքի կատարվում է համատարած հատումների ժամանակ:
9. Հաշվարկն ըստ հատման նշանակված ծառերի քանակի կատարվում է. 

1) անտառվերականգնման հատումների,
2) խնամքի` նոսրացման, անցումային հատումների,

3) սանիտարական` ընտրովի, 
4) այլ հատումների (առանձին ծառերի) ժամանակ:

10. Մթերված փայտանյութի ծավալով հաշվարկը կատարվում է.
1) խնամքի` լուսավորման և մաքրման հատումների ժամանակ,
2) խնամքի` նոսրացման և անցումային հատումների ժամանակ, եթե հատման նշանակված ծառերի միջին տրամագիծը պակաս է 8 սմ-ից:

11. Մթերված փայտանյութի ծավալով հաշվառման ժամանակ անտառահատման տոմսում փայտանյութի մթերման նախատեսվող պաշարը նշվում է փորձահրապարակներից ստացված տվյալների հիման վրա` համաձայն Հայաստանի Հանրապետության կառավարության 2006 թվականի հունիսի 22-ի N 897-Ն որոշման 37-րդ և 38-րդ կետերի: 
12. Հաշվառման բոլոր տեսակների դեպքում փայտանյութի ծավալը որոշվում է խտացված (խիտ) խորանարդ մետրերով:

13. Հատման նշանակված ծառերի տրամագիծը հարթ տեղանքում` չափվում է հողի մակերեսից կրծքավանդակի (միջին` 1,3 մ) բարձրության վրա, իսկ լանջի դեպքում կրծքավանդակի  (միջին` 1,3 մ) բարձրությունը չափվում է հորիզոնականով, ծառի կողքից: Չափումներն իրականացվում են չափիչ երկմատով (ծառի տրամագիծը չափող գործիք, որը կազմված է մեկ շարժական և մեկ անշարժ մատից և քանոնից): Ճշգրիտ տրամագիծը ստանալու նպատակով չափումը կատարվում է միմյանց հակադիր կողմերից և դուրս է բերվում միջինը: Չափիչ երկմատից որպես տրամագծային ցուցանիշ վերցվում է այն թվանշանը, որը երևում է շարժական մատի ներսի կողմից:

14. Հաշվառման ենթակա ծառերի համարակալումն ու դրոշմումը կատարվում է հողի մակերեսից կրծքավանդակի (միջին` 1,3 մ) բարձրության վրա 8 սմ և ավելի հաստության տրամագծից սկսված, ըստ հերթականության՝ ծառի արմատավզիկի վրա կեղևը նախապես տաշելով: Համարակալումը կատարվում է յուղաներկով և ընթեռնելի, բացառելով սպիտակ և դեղին գույները:

15. Հատման ենթակա, բայց չհամարակալված և չդրոշմված մինչև 8 սմ տրամագիծ ունեցող ծառերի տրամագծերը չեն չափվում և չեն հաշվառվում հաշվեգնահատման ցուցակում, սակայն բնի կենտրոնական մասում կատարվում է թեթև տաշվածք կամ ներկվում է, որպեսզի հատատեղի շահագործման ժամանակ լինեն նշմարելի:

16. Անտառահատման տոմսով սահմանված ժամկետներում հատատեղերի շահագործման ավարտից հետո կամ հատմանը զուգահեռ կատարվում են հատատեղերի մաքրման աշխատանքներ` համաձայն Հայաստանի Հանրապետության կառավարության 2006 թվականի  սեպտեմբերի 7-ի N 1412-Ն որոշման 5-րդ բաժնի: 

 IV. ՀԱՏԱՏԵՂԻ ՏԵՂԱԶՆՆՈՒՄԸ
17. Հատատեղի շահագործումից (հատում, քարշակում և փայտանյութի դուրսբերում) հետո, Կազմակերպության և Տնտեսության կողմից մինչև հաջորդ տարվա հունիսի 15-ը կատարվում է հատատեղի տեղազննություն:

18. Հատատեղի տեղազննության արդյունքում կազմվում է հատատեղի տեղազննման ակտ: 
19. Հատատեղերի տեղազննման արդյունքում գրանցված թերությունների շտկման ուղղությամբ Տնտեսությունը ձեռնարկում է համապատասխան միջոցառումներ, իսկ  թերհատների շահագործումն իրականացվում է Կազմակերպության որոշմամբ՝ անտառահատման տոմսի ժամկետի երկարաձգման միջոցով:

Հիմնավորում

«Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

Անհրաժեշտությունը` «Հատատեղերի հատկացման և տեղազննման կարգը հաստատելու մասին» Հայաստանի Հանրապետության կառավարության որոշման ընդունմամբ կկանոնակարգվեն հատատեղերի հատկացման և տեղազննման գործընթացները, հնարավորինս կնվազեն տարածքների ընտրության գործում անճշտությունները:
Ընթացիկ իրավիճակը և խնդիրները` Ներկայումս հատատեղերը հատկացվում են` հիմք ընդունելով անտառակառավարման պլանները և պետական կառավարման լիազորված մարմնի ղեկավարի հրամանները: Սակայն, անտառակառավարման պլանով սահմանված տարածքների նախապես ընտրության, տեղազննման, ուսումնասիրման, հատման տեսակների ընտրության և այլ աշխատանքներ իրականացվում են չկանոնակարգված կերպով, աշխատանքային փորձի հիման վրա:
Տվյալ բնագավառում իրականացվող քաղաքականությունը` «Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարու​թյան որոշման նախա​գի​ծը չի նախատեսում գործող քաղաքականության փոփոխություն:
Անտառային տնտեսության բնագավառում իրականացվող քաղաքակա​նությունը նպատակաուղղված է Հայաստանի Հանրապետության անտառների և անտառային հողերի կայուն կառավարման` պահպանության, պաշտպանության, վերականգնման, անտառապատման և արդյու​նավետ օգտագործմանը:

Կարգավորման նպատակը և բնույթը` «Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարու​թյան որոշման նախագիծը հաստատվելուց հետո կսահմանվի հատատեղերի հատկացման, փայտանյութի հաշվառման, դրանց որակի նկատմամբ հսկողության և հատատեղերի տեղազննման իրավահարաբերությունները:
Ակնկալվող արդյունքը` Նախագծի ընդունումը հնարավորություն կընձեռի խուսափելու կամ հնարավորինս նվազագույնի հասցնելու հատատեղերի հատկացման գործում տեղ գտած անճշտությունները:
Իրավական ակտի նախագծմանը և քննարկմանը հասարակության մասնակցության մասին` «Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարու​թյան որոշման նախագիծը տեղադրված է Հայաստանի Հանրապետության գյուղատնտեսության նախարարության ինտերնետային կայքում` http://www.minagro.am/ հասցեով, հասարակությանն  իրազեկելու նպատակով: 

Միջազգային պայմանագրերով ստանձնած պարտավորությունների հետ համապատասխանությունը` «Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարու​թյան որոշման նախագիծը համապատասխանում է միջազգային պայմանագրերով ստանձնած պարտավորություններին:
Տեղեկանք
«Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
Տեղեկանք
«Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հատատեղերի հատկացման և տեղազննման կարգը սահմանելու մասին»  Հայաստանի Հանրապետության կառավա​րու​թյան որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական  նվազեցում չի առաջանում:
Ամփոփաթերթ

«Հատատեղերի հատկացման և տեղազննման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացու-
թյուն
	Կատարված փոփոխությունները

	1
	2
	3
	4

	ՀՀ տարածքային կառավարման և արտակարգ իրավիճակների նախարար
1/06.3/7496-15

2015-06-05

	Առաջարկություններ չկան:
	-
	-

	ՀՀ բնապահպանության նախարար
	1. նախագծի հավելվածի 4-րդ կետի 2-րդ ենթակետը  հստա-կեցնելու նպատակով առաջար-կվում է նշել այն դեպքերը, որոնց առակայության դեպքում պետք է հիմնվեն փորձահրապարակներ.
2.  նախագծի հավելվածի 33-րդ կետում առաջարկվում է <<անտառային տնտեսություն վարող կազմակերպություն>> բա-ռերը փոխարինել <<անտառտն-տեսություն>> բառով (հիմք՝ սույն նախագծի 3-րդ կետ):


	Ընդունվել է:
Ընդունվել է:
	Կատարվել է հստա-կեցում:
Կատարվել է համա-պատասխան փոփո-խություն:



	«Էկոլոգիական Ակադեմիա» ՀԿ 

Ա/Հ

2015-06-05
	Առարկություններ և առաջարկություններ չկան:
	-
	-

	«Շողեր միություն» ՀԿ
Ա/Հ

2015-06-09
	2-րդ գլխի 13-րդ կետում ավելացնել.

Արգելել սեյսմիկ գոտիներին հարակից տարածքներում և 35 աստիճանից բարձր թեքության անտառներում հատատեղեր հատկացնելը:
	Չի ընդունվում:
	Հատատեղերի ընտ-րությունն իրակա-նացվում է համաձայն անտառկառավարման պլանների, որոնց համար հիմք են հանդիսանում ՀՀ Անտառային օրենս-գիրքը, ինչպես նաև ոլորտը կարգավորող այլ իրավական ակտեր: Մասնավորապես ՀՀ Անտառային օրենս-գրքով արգելված է  բարձր թեքության (30 աստի աստիճանից ավել) վրա գտնվող անտառներում ան-տառվերականգնման հատումների իրակա-նացումը:
Միաժամանակ, հա-մաձայն «Իրավական ակտերի մասին» ՀՀ օրենքի 9-րդ հոդվածի 4-րդ մասի 2-րդ կետի բացառապես ՀՀ օրենքներով են սահ-մանվում ֆիզիկական և իրավաբանական անձանց պարտակա-նությունները:

	«Շրջակա միջավայրի իրա-վական պահպանության հա-սարակական կենտրոն» ՀԿ
	Առարկություններ և առաջար-կություններ չեն ներկայացվել:
	_
	_

	«Կանաչների միություն» ՀԿ
	Առարկություններ և առաջար-կություններ չեն ներկայացվել:
	_
	_

	«Էկոլուր» ՏՀԿ
	Առարկություններ և առաջար-կություններ չեն ներկայացվել:
	_
	_

	ՀՀ արդարադատության նախարար

01/14/7792-15

2015-06-30
	1. Նախագիծը համապատասխա-նում է Հայաստանի Հանրապե-տության Սահմանադրությանը:


2.  Նախագիծը չի համապատաս-խանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 1-ին կետով հաստատվող հավելվածի կարգի /այսուհետ` կարգ/ 1-ին կետն անհրաժեշտ է խմբագրել, քանի որ կարգով կարգավորվում են որոշակի հարաբերություններ, մասնավորապես` «սահմանվում է»  բառերն անհրաժեշտ է փոխարինել «կարգավորվում են» բառերով, իսկ «կարգը» բառը՝ «կարգի հետ կապված հարաբերությունները» բառերով` նկատի ունենալով  «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

3. Նախագծում իրավական այլ ակտերի նորմերի անհարկի կրկնություններ առկա չեն:

4.  Նախագծում առկա են խմբագրման և հստակեցման կարիք ունեցող դրույթներ: Այսպես՝ 

1/  կարգի 7-րդ կետում նշված են դրույթներ, համաձայն որոնց հատատեղերի հատկացումը կատարվում է Հայաստանի Հանրապետության գյուղատնտե-սության նախարարության կողմից ստեղծված մասնագիտական հանձնախմբի փաստացի ուսումնասիրությունների արդյուն-քում կազմված հետազոտման ակտի հիման վրա: Կարգի 28-րդ կետի համաձայն, եթե հատատեղերի հատկացումը չի համապատասխանում անտառ-կառավարման պլանին, ապա ստուգվում է պետական կառավարման լիազորված մարմնի կողմից սահմանված կարգով ստեղծած մասնագիտական հանձնաժողովի կամ հանձնախմբի փաստացի ուսումնասիրություն-ների և եզրակացությունների կամ հետազոտման ակտի առկայութ-յունը: Այս կապակցությամբ անհրաժեշտ է նկատի ունենալ, որ համաձայն    7-րդ կետի դրույթ-ների հատատեղը հատկացվում է մասնագիտական հանձնախմբի փաստացի ուսումնասիրություն-ների արդյունքում կազմված հետազոտման ակտի հիման վրա, մինչդեռ երբ հատատեղի հատկացումը չի համապատաս-խանում անտառկառավարման պլանին ստուգվում են մասնագիտական հանձնա-ժողովի կամ հանձնախմբի փաստացի ուսումնասիրություն-ների և եզրակացությունների կամ հետազոտման ակտի առկայությունը: Այս կապակցութ-յամբ անհրաժեշտ է հստակեցնել վերը նշված դրույթները, քանի որ հիշյալ ձևակերպումները հանգեցնում են անհամապատաս-խանությունների և պարզ չէ, թե հատատեղը ինչ փաստաթղթի հիման վրա է հատկացվելու: Բացի այդ անհրաժեշտ է նկատի ունենալ, որ կիրառված են «մասնագիտական հանձնաժողով» և «մասնագիտական հանձնա-խումբ»  հասկացությունները: Այս կապակցությամբ  անհրաժեշտ է  հստակեցնել հասկացությունների կիրառումը՝ նկատի ունենալով «Իրավական  ակտերի մասին» ՀՀ օրենքի  36-րդ հոդվածի պահանջները, մասնավորապես՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակ-ցությունները:

2/  Կարգի 28-րդ կետով հղում է արված կարգի 24-րդ կետի 1-ին ենթակետին:  Այս կապացությամբ անհրաժեշտ է նկատի ունենալ, որ կարգի 24-րդ կետը 1-ին ենթակետ չունի և վերջինում չկան դրույթներ ուսումնասիրության արդյունքների մասին:

3/ Կարգի 22-րդ կետում հստակեցման կարիք ունեն մի շարք արտահայտություններ, մասնավորապես՝ «չափիչ երկմատ», «շարժական մատ»:
5. Նախագիծն իր մեջ Հայաստանի Հանրապետության կառավարութ-յան 2009 թվականի հոկտեմբերի 22-ի «Նորմատիվ իրավական ակտերի նախագծերի հակա-կոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես՝ կարգի 21-րդ կետում հղում է արված Անդրկովկասյան գիտահետազոտական անտառա-յին ինստիտուտի կողմից հրատարակված ծավալային աղյուսակներին, Անտառավարի համառոտ տեղեկատուի տվյալներին, որոնք հիմք են հանդիսանալու փայտանյութի ծավալների, բացակայող ծառատեսակների ծավալային տվյալների հաշվարկման համար: Այս կապակցությամբ անհրաժեշտ է նկատի ունենալ, որ հղումներ կարող են արվել միայն իրավական ակտերին՝ համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջների:
7.  Նախագիծն անհրաժեշտ է համապատասխանեցնել սույն եզրակացության      2-րդ, 4-րդ և 6-րդ կետերին:


	Ընդուվել է:

-

Ընդուվել է:

Ընդունվել է:

Ընդուվել է:

-

Ընդունվել է:

Ընդունվել է:
	Կատարվել է համապատասխան փոփոխություն:

-

կետերը հստակեցվել են:

28-րդ կետը խմբագրման արդյունքում դուրս է հանվել:
Փակագծում հստակեցվել, տրվել է բացատրություն:

-

21-րդ կետը խմբագրման արդյունքում դուրս է հանվել:

Համապատասխա-նեցվել է:

	ՀՀ կառավարության աշխա-տակազմի իրավաբանական վարչություն

02/23.14/12059-15

2015-07-14
	Որոշման նախագծի հավելվածի 25-րդ և 26-րդ կետերի վերաբերյալ հայտնում ենք, որ ՀՀ գյուղատնտեսության նախարա-րության աշխատակազմի, ինչպես նաև «Հայանտառ» ՊՈԱԿ-ի կանոնադրություններով նման հսկողական գործառույթներ նախատեսված չեն: 

	Ընդունվել է:
	25-րդ և 26-րդ կետերը խմբագրվել են:

